
Қазақстан Республикасы Стратегиялық жоспарлау және реформалар агенттігінің
 Ұлттық статистика бюросы
басшысының міндетін атқарушының
2023 жылғы «___»
№____бұйрығына  1-қосымша



Қазақстан Республикасының Стратегиялық жоспарлау және реформалар агенттігі Ұлттық статистика бюросының 2023-2025жж. 
Қазақстан Республикасында Мультииндикаторлық кластерлік зерттеуді  іске асыру мәселелері жөніндегі Басқарушы және Техникалық комитеттері туралы ереже 

1. Жалпы ережелер

1) Мультииндикаторлық кластерлік зерттеу (MICS) – бұл БҰҰ Балалар қорының Қазақстан Республикасындағы  Елдік өкілдігі  (бұдан әрі - ЮНИСЕФ) әзірлеген және қолдайтын үй шаруашылықтарын зерттеу бағдарламасы, оның негізінде балалар мен әйелдердің жағдайы, ана мен баланың әлеуметтік дамуы және денсаулығы, тұру жағдайлары, білімі, балаларды қорғау туралы халықаралық деңгейде салыстырмалы  мәліметтер алуға болады.
MICS жобасын іске асыру туралы 2022 жылғы қарашада қол қойылған Қазақстан Республикасы Стратегиялық жоспарлау және реформалар агенттігінің Ұлттық статистика бюросы (бұдан әрі – Бюро) мен ЮНИСЕФ арасындағы Өзара түсіністік туралы меморандумның 4-бабы 10-тармағына сәйкес Басқарушы және Техникалық комитеттерді құру көзделген.
2) Басқарушы және Техникалық комитеттер өз жұмысында Қазақстан Республикасының 1995 жылғы 30 тамыздағы Конституциясын, «Мемлекеттік статистика туралы» Қазақстан Республикасының 2010 жылғы 19 наурыздағы Заңын, әйелдер мен балалардың құқықтары саласындағы нормативтік-құқықтық актілерді, сондай-ақ осы Ережені басшылыққа алады.  

2. Комитеттердің негізгі функциялары мен міндеттері

Басқарушы комитетінің негізгі функциялары:
1) 2023-2025 жылдарға арналған Мультииндикаторлық кластерлік зерттеудің (MICS) іске асырылуын бақылау, Техникалық комитетті MICS зерттеу процесі мен мазмұнына және ағымдағы жұмысқа қатысты консультациямен  қамтамасыз ету;
2) Процестің мақсаттарын іске асыруға, нәтижелерге қол жеткізуге, оларды таратуға және 2030 жылға дейінгі Орнықты даму саласындағы күн тәртібінің орындалуына және онымен байланысты мақсаттарға, сондай-ақ ұлттық міндеттемелерді орындауға саясатты әзірлеу және қорғау және мониторинг жүргізу мақсатында деректерді одан әрі талдауға жәрдемдесу;
3) Зерттеуді қаржыландыру үшін қаржылық және басқа ресурстарды тартуға жәрдемдесу  және осындай қатысуға ықпал ету. 

Басқарушы комитетінің міндеттері:
4) Зерттеудің жоспары мен бюджетін, оның ішінде сұрақнамалар мен іріктеме құрамын бекіту;
5) Зерттеуді  іске асыру процесін бақылау;
6) Зерттеу жүргізудің тиісті сапасын қамтамасыз ету және ведомстволық бағынысты ұйымдар жүргізетін іс-шаралар мен іс-қимылдарды бақылау;
7) Нәтижелер туралы жиынтық есепті және жасалған жағдайда Қорытынды баяндаманы бекіту;
8) ЮНИСЕФ-тің этика жөніндегі сыртқы кеңесінің ұсынымдарын қоса алғанда, этикаға қатысты мәселелерді құжаттауды, түсіндіруді және шешуді қамтамасыз ету.

Техникалық комитетінің негізгі функциялары:
9) Басқарушы комитетке техникалық шешімдер мен процестерге қатысты нұсқаулар жіберу және қолдау көрсету;
10) Зерттеуді түсіну мен іске асыруға және нәтижелерді қолдануға ықпал ету;
11) Басқарушы комитетке зерттеуді жоспарлауға, іске асыруға және оның нәтижелерін таратуға қатысты техникалық консультациялар.

Техникалық комитетінің міндеттері:
12) Деректерге қажеттілікті бағалау барысында айқындалған, жетіспейтін көрсеткіштерді қарау және осы негізде олардын тізбесіне, модульдерге және сұрақнамалардың мазмұнына қатысты консультациялар беру;
13) Этикалық мәселелер бойынша үйлестірушілерді тағайындау және зерттеудің өмірлік циклі ішінде этикалық мәселелерді есепке алуды және шешуді қамтамасыз ету үшін қорғаныш хаттамасын әзірлеу;
14) Іріктеменің құрылысын қарау және тиісті консультациялар беру;
15) Нақты жағдайларға бейімделген сұрақнамалар мен нұсқаулықтарды қарау және тиісті консультациялар беру;
16) Алдын ала тестілеуге және жергілікті жерлерде жұмыстар жүргізуге арналған сынақтарға дайындық шеңберінде оқытуды жүргізуге жәрдемдесетін тараптарды анықтауға көмектесу;
17) Барлық мүдделі тараптарды хабардар етуді қоса алғанда, жергілікті жерлерде жұмыстарды жүргізуге дайындықты үйлестіру;
18) Статистикалық деректерді кестелеу, статистикалық талдау жобаларын, Жиынтық нәтижелер мен Қорытынды баяндамалар тарауларының жобаларын қарау және Техникалық комитет құрамында ұсынылған ұйымдардың техникалық қатысуын қамтамасыз ету;
19) Сарапшылармен өзара іс-қимыл жасау және қажет болған жағдайда олардан Қорытынды баяндама жасалған жағдайда оны дайындауға қатысты консультациялар алу;
20) Зерттеу нәтижелерін тарату кезінде негізгі хабарламаларды анықтау.

3. Комитеттердің құзыреті

1. Басқарушы және Техникалық комитеттер өз құзыреті шегінде: 
1) өзіне жүктелген функцияларды орындау үшін мемлекеттік органдар мен өзге де ұйымдардан қажетті ақпарат сұратуға; 
2) MICS зерттеуін жүргізудің қызығушылық тудыратын мәселелері жөнінде комитеттердің мүшелерін тыңдауға; 
3) MICS зерттеуін жүргізудің проблемалық мәселелерін қарауға шығаруға;
4) тиісті комитет басшысының келісімі бойынша комитеттердің отырыстарын өткізуге құқылы.

4. Қызметті ұйымдастыру
         
1) Басқарушы комитет бейінді министрліктер мен мүдделі ұйымдардың, оның ішінде халықаралық ұйымдардың басшылары немесе басшылардың орынбасарларынан тұрады.
Техникалық комитеттің құрамына бейінді министрліктер мен мүдделі ұйымдардың өкілдері (консультанттар, сарапшылар, мамандар) орындаушы деңгейінде кіреді. 
2) Комитеттердің отырыстарын оның басшысы қажеттілігіне қарай шақырады және егер оларға тиісті комитет мүшелерінің жалпы санының кемінде 55% қатысса, заңды болып саналады. 
3) Комитет мүшелеріне комитет отырысының күн тәртібі мен материалдары, сондай-ақ электрондық түрде комитет отырысы өткізілетін күнге дейін 10 күнтізбелік күнінен кешіктірілмей, комитет отырысы өткізілетін күні, уақыты және орыны туралы ақпарат жіберіледі;
4) Комитет мүшелерінің комитет отырысында мәселелерді талқылау кезінде тең құқықтары болады.
5) Комитеттің шешімдері комитеттің отырысқа қатысушы мүшелерінің қарапайым көпшілік даусымен қабылданады. 
6) Комитет отырысының нәтижелері хаттамамен ресімделеді, оны Комитет басшысы комитет отырысы өткізілген күннен бастап 5 жұмыс күнінен кешіктірмей бекітеді.
	7) Комитеттердің қызметін ұйымдастырушылық және ақпараттық қамтамасыз етуді Бюро жүзеге асырады.




